
TECHNOLOGY FOR WASHING SALTED SOILS USED ON ROADS

Kayumov A.D., Khudaykulov R.M., Esirgapov A.S.
Tashkent state transport university (Tashkent, Uzbekistan)

Tashkent State Technical University named after Islam Karimov (Tashkent, Uzbekistan)

Annotation: This article describes the procedure for using local soils in the construction of
highway foundations on the basis of current standards in areas where saline soils
are common, additional activities carried out taking into account the level of
their salinity, including scientific research on the requirements and stages of
washing and saline soils.

Key words: saline soils, weakly saline, moderately saline, highly saline, excessively saline,
alkaline salts, water migration, capillary water, granulometric composition,
binder mixtures.

ТЕХНОЛОГИЯ ПРОМЫВКИ ЗАСОЛЕННЫХ ГРУНТОВ,
ПРИМЕНЯЕМАЯ НА АВТОМОБИЛЬНЫХ ДОРОГАХ

Каюмов А.Д., Худайкулов Р.М., Есиргапов А.С.
Ташкентский государственный транспортный университет (Ташкент, Узбекистан)

Ташкентский государственный технический университет им. Ислама Каримова (Ташкент,
Узбекистан)

Аннотация: В данной статье описан порядок использования местных грунтов при
строительстве оснований автомобильных дорог на основании
действующих нормативов в районах, где распространены засоленные
грунты, дополнительные мероприятия, выполняемые с учетом уровня их
засоления, в том числе научные исследования по требованиям и этапам
промывки м засоленных грунтов.

Ключевые
слова:

засоленные грунты, слабозасоленные, среднезасоленные,
сильнозасоленные, избыточно засоленные, щелочные соли, водная
миграция, капиллярные воды, гранулометрический состав, вяжущие
смеси.

AVTOMOBIL YO‘LLARIDA FOYDALANILADIGAN SHO‘RLANGAN
GRUNTLARNI YUVILISH TEXNOLOGIYASI

Annotatsiya: Ushbu maqolada sho‘rlangan gruntlar keng tarqalgan hududlarda amaldagi
me’yoriy hujjatlar asosida yo‘l poyini qurishda mahalliy gruntlardan
foydalanish tartibi, ularning sho‘rlanganlik darajasidan kelib chiqqan holda
ustida o‘tkaziladigan qo‘shimcha tadbirlar, jumladan grunt tuzlarini yuvish
talablari va bosqichlari haqida olib borilgan ilmiy tadqiqot yoritib berilgan.

Kalit so‘zlar: sho‘rlangan grunt, kuchsiz sho‘rlangan, o‘rtacha sho‘rlangan, kuchli
sho‘rlangan, o‘ta kuchli sho‘rlangan, ishqoriy tuzlar, suvlar migratsiyasi,
kapillyar suvlar, granulametrik tarkib, bog‘lovchi qorishmalar.

Kirish. Bugungi kunda Respublikada transport kommunikatsiyalarini rivojlantirish bo‘yicha
davlat texnik siyosatida ustuvor vazifalar belgilangan va talablar qo‘yilgan. O‘zbekiston
Respublikasi Prezidentining “O‘zbekiston Respublikasi yo‘l xo‘jaligi tizimini chuqur isloh qilish
chora-tadbirlari to‘g‘risida” 2019 yil 9 dekabrdagi PF-5890-son Farmoni hamda “Yo‘l sohasini
boshqarish tizimini yanada takomillashtirishga oid chora-tadbirlar to‘g‘risida”gi qarorlarni asosiy
maqsadi - yo‘l xo‘jaligi sohasidagi zamonaviy texnologiyalarni va yetakchi xorijiy
mamlakatlarning tajribasini hisobga olgan holda avtomobil yo‘llarini loyihalashtirish, qurish,
rekonstruksiya qilish, ta’mirlash va saqlash sohasida texnik jihatdan tartibga solish borasidagi
normativ hujjatlarni takomillashtirishga doir takliflar kiritish va takomillashtirishdan iborat bo‘lib.
Oxirgi yillarda dunyo miqyosida yo‘l qurilishi tarmog‘ida sho‘rlangan gruntlardan foydalanish
bo‘yicha ilmiy izlanishlar, tadqiqot ishlari shuningdek dala sharoitida tajriba sinov maydonlari
barpo etilmoqda. Sho‘rlangan gruntlarni qo‘shimcha tadbirlar orqali foydalanib, avtomobil yo‘llari
sohasida bir qancha muammolarni hal qilish imkoniyati mavjud [1-2].

Qurg‘oqchilik hududlarida avtomobil yo‘llarini yo‘l poyi va asos qatlamlarini qurish uchun
amaldagi SHNQ 2.05.02-07 AY [3] ga ko‘ra tarkibida 5% dan ortiq xlorid va sulfat xloridli tuzlar
hamda, 3% dan ortiq sulfat, ishqorli va xlorid-sulfatli tuzlar bo‘lgan sho‘rlangan gruntlardan
foydalanish mumkin emas (1-rasm). Organik bog‘lovchilar bilan ishlov berishga mos deb,
tarkibida 1-2% dan ko‘p bo‘lmagan tez eruvchan tuzlar bor bo‘lgan sho‘rlangan gruntlar mos deb
qabul qilinadi. Sho‘rlangan gruntlarni suv bilan yuvilishi tuzlarning miqdorini kamayishiga olib
keladi.

1-rasm. Sho‘rlangan gruntli hududlardan o‘tuvchi avtomobil yo‘llarida yuzaga kelgan
deformatsiyalar

SHNQ 2.05.02-07 AYga asosan yengil eruvchi tuzlar miqdorining yig‘indisi (quruq grunt
massasiga nisbatan % da) bo‘yicha gruntlar kuchsiz, o‘rtacha, kuchli va o‘ta kuchli turlarga,
tarkibidagi tuzlarning xillari bo‘yicha xlorid, sulfat-xlorid va sulfat, xlorid-sulfatlilarga
bo‘linadilar (1-jadval).

1-jadval.
ShNQ 2.05.02-07 ga asosan gruntlarning sho‘rlanish darajasi

Gruntlar

Yengil eruvchi tuzlar miqdorining yig‘indisi,
quruq grunt massasiga nisbatan, % da

Xloridli va sulfat-xloridli
sho‘rlanish

Sulfatli va xlorid-sulfatli
sho‘rlanish

Kuchsiz sho‘rlangan 0,5-2 0,5-1
O‘rtacha sho‘rlangan 2-5 1-3
Kuchli sho‘rlangan 5-10 3-8

O‘ta kuchli sho‘rlangan >10 >8

Shuning uchun tabiiy-iqlim omilining asosiy ta’siri uning tegishlicha namlanish manbasi
bo‘lgandagi davriy namlanishi va qurishidan iboratdir. Odatda, atmosfera yog‘inlari, yuza va yer
osti suvlari namlanish manbayi hisoblanadi [4].

Shuni ta’kidlash lozimki, V.M. Sidenko O.A. Syapich, N. Ilyosovlarning [5-7] fikrlariga
ko‘ra, qurg‘oqchil hududlarda atmosfera yog‘inlari va yonariqlardagi suvlar yo‘l poyi
mustahkamligiga sezilarli ta’sir qilmaydi. Ishchi qatlamning namlanishi, asosan, plyonkali
suvlar migratsiyasi va kapillyar suvlari ta’sirida bo‘ladi degan fikr berishganlar.

Shunday qilib, yo‘l poyi suv tartibi bo‘yicha tadqiqotlar tahlili sug‘oriladigan tumanlarda
ishchi qatlamning asosiy namlanish manbai sug‘orish tartibi bilan bog‘liq yer osti suvlarining
tartibi degan xulosaga olib keladi. Ishchi qatlam muzlamaganda namlanish natijasida ko‘pchish,
mustahkamlik tavsiflarining kamayishi, deformatsiyaning oshishi kabi jarayonlar yuz berishi
mumkin. Shuningdek, boshqa jarayonlar ham kuzatiladi, ammo yo‘l to‘shamasining ishlashi
yuzasidan mustahkamlik va deformatsiya xususiyatlari bilan chegaralash yetarlidir. Ko‘pchish
bo‘lishi uchun shu grunt unga moyil bo‘lishi va unga suv doimiy ravishda  ta’siri etishi kerak.

Yo‘l qurilishda sho‘rlangan gruntlarni ishlatish imkonini kengaytirish maqsadida,
sho‘rlangan gruntlarni suv bilan yuvilishi, so‘ngra bitum bilan ishlov berish laboratoriya tajribalari
o‘tkazildi. Gruntlarni yuvilishi sinovi natijalari SHNQ 2.05.02-07 AYga ko‘rsatmalariga mos
kelishi,  qurg‘oqchilik hududlaridagi sho‘rlangan gruntlardan yo‘l poyi va asos qatlamlarini
qurishda foydalanish mumkinligini ko‘rsatdi. Qishloq xo‘jaligi gruntlarni yuvilishi bo‘yicha
muhim tajribalarga ega. Lekin gruntlarni yuvilishi eng oddiy, eng samarali usulda gruntlar
tarkibidagi yengil eruvchi tuzlarni bartaraf etilishi keng tarqalgan bo‘lishiga qaramay, bugunga
qadar gruntlarni yuvilishi bo‘yicha nazariy ma’lumotlar yetarli emas. Gruntlarni yuvilishini tashkil
etishning eng yaxshi davri oktabrdan fevral oyiga qadar deb qabul qilingan.

Tarkibida sulfat xlorid tuzli sho‘rlangan gruntlarni havo harorati yuqori bo‘lgan issiq
kunlarda, ya’ni avgust oyiga qadar yuvilishi tavsiya etiladi, chunki sulfat tuzlarning erishi
temperaturaga bog‘liqdir. Gruntlarni yuvilishi uchun suvning tarkibida birmuncha tuzlarni ayniqsa
Ca ni bo‘lishi kerak. Suvning tarkibida kationlarning nisbati formula > 2 bo‘lganida
ehtiyotkorlik bilan yondashish kerak.

2-rasm. Gruntlarning tarkibi, sho‘rlanish darajasi va yuvish me’yorlari qiymatiga ko‘ra
o‘zgarishi: 1-kuchli sho‘rlangan gruntlar; 2-o‘rtacha kuchli sho‘rlangan gruntlar; 3-o‘rtacha

og‘ir sho‘rlangan gruntlar; 4-yengil sho‘rlangan gruntlar; 5-o‘rtacha sho‘rlangan gruntlar; 6-engil
o‘rtacha sho‘rlangan gruntlar (o‘rtacha sho‘rlangan 0,5 dan 1% gacha, kuchli sho‘rlangan 1 dan

2% gacha)

Gruntlar  yuvilishiga mosligi bo‘yicha 4 ta guruhga bo‘linadi:
a) tarkibida CaCO3 va ishqoriy tuzlar miqdori ko‘p bo‘lgan;
b) tarkibida CaCO3 ni miqdori ko‘p bo‘lib, lekin ishqoriy tuzlar kam bo‘lgan;
v) tarkibida CaCO3 ni miqdori kam bo‘lib, lekin ishqoriy tuzlar ko‘p bo‘lgan;
g) tarkibida CaCO3 ni va ishqorli tuzlarning miqdori kam bo‘lgan.
Gruntlarning “a” va “b” guruxlaridagilari ko‘proq yaroqli bo‘lib, “v” va “g” guruhlaridagi

gruntlarni ishqorlanishiga qarshi maxsus tadbirlar o‘tkazilishi kerak.
Gruntlarni  ma’lum  vaqt  oraligida bir xil miqdordagi  suv  bilan yuvilishida tuzlarni erishi

ta’minlanadi. Gruntlarni sho‘rlanish darajasiga ko‘ra yuvilishlar soni ortadi. Bir martalik yuvilish
normalari intervali 5 - 10 kundan iborat. Gruntlarni sho‘rlanish darajasi, yuvilishi normalari va
granulometrik tarkibiga ko‘ra yuvilishi chuqurligi chegarasi 2-rasmda keltirilan. Gruntlarni
granulometrik tarkibi, sho‘rlanish darajasi va yuvilishi chuqurligini bilgan holda, suvni miqdorini
oldindan belgilash mumkin.

Yodda tutish kerak bo‘lgan ikkita narsa: 1) grafik asosida olinadigan normalar
sho‘rlanishdagi tuzlar miqdorini 0,3% dan kam bo‘lishini, bu miqdor yo‘l qurilishi uchun juda
qattiq talab ekanligini, masalan bog‘lovchi material bilan ishlov berish uchun tuzning miqdorini
0,5% gacha kamaytirish etarlidir; 2) grafikdagi egrilar tuzlar miqdori 0,5 dan 2% gacha bo‘lgan
interval oraligiga berilgan.

Shuning uchun yo‘l sharoitlarida gruntni yuvilishi normalarini aniqlash uchun, tajribaviy
tuzatish koeffitsientlarini kiritish kerak, gruntlarni sho‘rlanishini kamligini va 2% dan ortiq
sho‘rlanish normalarini o‘zgarishini hisobga oluvchi. Yuqoridagi grafikda yer osti suvlarining
chuqurligini ta’siri ko‘rsatilmagan.

Qishloq xo‘jaligidagi tajribalarni bevosita yo‘llar qurilishida qo‘llanilib bo‘lmaydi. Yo‘l
poyini yuvilishi imkoniyati paxta dalalariga nisbatan boshqa sharoitlarga to‘g‘ri keladi.

Yo‘l poyini qurishda gruntlarning tabiiy strukturasi va tuzlarning chuqurlik bo‘yicha profili
buziladi, shu bilan birga yo‘l poyining balandligi yer osti suvlaridan ma’lum miqdorga ko‘tariladi.
Yo‘l poyini kichik kenglikdagi yuvilishi, suvning chuqurlik va yon taraflarga tarqalishiga sabab
bo‘ladi.

Qishloq xo‘jaligi ma’lumotlarini yo‘llar masalasida foydalanishida yana bir xususiyatiga
e’tibor qaratish kerak: qishloq xo‘jaliklarida eng agressiv bo‘lgan xlorid tuzlari, yo‘l qurilishlarida
esa xloridlarga nisbatan sulfatlar ko‘proq agressiv.

Qorishmani laboratoriya tajribasida 2-jadvalda gruntlar aralashtirish tugaganidan so‘ng ikki
marotaba ishlov berilgan gruntlardan namunalar olinib, laboratoriya sharoitida 300 kg/sm2 yuk
ostida quyidagi xossalari tekshirildi:

1. 20° temperaturada quruq namunalarning mustahkamligi;
2. Kapillyar suv bilan to‘yinganligi;
3. Kapillyar to‘yingan holatdagi mustahkamligi;
4. Namlik;
5. Bog‘lovchini miqdori;
Keltirilgan qorishma namunalari bilan o‘tkazilgan tajriba natijalarini, laboratoriya sharoitida

olingan 8% li bog‘lovchi qorishmalar sinov natijalari bilan solishtirish mumkin. Solishtirish
natijalari shuni ko‘rsatadiki, yo‘ldan olingan namunalarning suv xususiyatlari ancha yaxshi.
Buning sababi, dala sharoitida gruntni tashqi temperatura ostida qattiq qiziganligi, tajriba vaqtida
soyada 45° issiq bo‘lgan. Shuning uchun grunt zarralarini bog‘lovchi bilan o‘rab olinishi yaxshiroq
bo‘lgan. Laboratoriya sharoitida esa temperatura 18-20° dan oshmagan. Keltirilgan natijalar yana
bir karra Markaziy Osiyoda stabillashtirilgan gruntlarni qo‘llash foydali ekanligi isbotlaydi.

1-jadval.
Tajriba natijalari

Namuna xususiyatlari,
laboratoriyada namunani tayyorlash

O‘lchov
birligi

Sinov ma’lumotlari
I-namuna II- namuna

Hajmiy og‘irlik g/sm3 2,06 2,01
Namuna tayyorlash jarayonidagi namlik % 1,90 1,90
Bog‘lovchini miqdori % 7,80 -
20° C temperaturada quruq namunalarning
mustahkamligi

kg/sm3 22,10 21,60

Namunaning kapillyar to‘yingan holatdagi
mustahkamligi

- 1,80 1,40

Kapillyar suv bilan to‘yinganligi % 6,52 7,14

Tajriba uchastkasini qurilishi ba’zi bir muhim amaliy nuqtai nazardan xulosalar qilishga
ruxsat beradi: 1. Avtomobil yo‘llarini qurilishida sho‘rlangan gruntlarni yuvilishi mumkin va
maqsadga muvofiq; 2. Gruntlarni yuvilishi va qurishi natijasida yo‘l poyini sezilarni zichlanishiga
erishiladi, bu o‘z navbatida maxsus o‘rganilishi kerak bo‘ladi. Qishloq xo‘jaligi yerlarini yuvilishi
natijalariga ko‘ra, ma’lum bir chuqurlikdagi yuvilgan gorizont  bo‘shlig‘ini yuqori qatlam zarralari
to‘ldiradi; 3. Bu hodisa, yo‘l poyida tuzlarni kirishi qiyin bo‘lgan qatlamni yaratish zarurligini
yo‘lchilar tomonidan o‘rganilishi kerak; 4. O‘zbekiston sharoitida yo‘l asos qatlamlarida tosh
materiallarini o‘rniga stabillashtirilgan gruntlarni qo‘llash mumkin. Stabillashtirilgan gruntlardan
suv o‘tkazmaydigan asosni qurish yo‘l poyining suv-tuz rejimiga ijobiy ta’sir ko‘rsatib o‘z
navbatida yer qatlamida bug‘lanishni kamaytirib tuzsizlantirish uchun sharoit yaratadi; 5.
Sug‘oriladigan hududlarda yo‘llarda yuvilish usulini qo‘llash imkoniyati yuqori bo‘ladi,
yo‘llarning ko‘pgina qismi kanallarga 20-30 metr paralel masofada o‘tadi. Bunday sharoitda suv
tanqisligi bo‘lmaydi. Dastlabki hisob-kitoblar shuni ko‘rsatadiki, gruntni yuvilishiga ketadigan
sarf xarajatlar asos narxining 3-5% ni tashkil etadi.

Jami grunt qatlamini yuvilishi yo‘lda stallashtirilgan asosni qurish zaruriyati bo‘lmasligini
ko‘rsatishi mumkin. Bunday yuvilishdan maqsad – quyidagilarga imkon yaratish: a) tashib
keltiriladigan gruntlar o‘rniga, ortiqcha sho‘rlangan grunlardan yo‘l poyini qurish; b) kam
sho‘rlangan gruntlarni qo‘llash natijasida grunt ishlari hajmini kamaytirish, ya’ni yo‘l poyi
balandligini o‘rtacha sho‘rlangan gruntlarda ko‘p sho‘rlangan gruntlarga nisbatan  40 sm gacha
kamaytirish “Texnik Ko‘rsatma”ga asosan; v) ko‘p sho‘rlangan gruntlarga nisbatan,  sho‘rlanish
darajasi kam bo‘lgan gruntlarda “Texnik Ko‘rsatmaga” ga ko‘ra, yo‘l poyining hisobiy modulini
oshishi natijasida yo‘l to‘shamasi qalinligini kamayishiga erishiladi; g) yerni zichlashtirish.

